








Manteision Costau

Gall cynhyrchedd gwell a chymhelliad ehangach ond arwain
at fwy o broffidioldeb neu gynhyrchedd i sefydliadau sy’n
mabwysiadu diwylliant gweithio hyblyg, a bydd hyn yn gymorthii
yrru economi Cymru ymlaen. Yn ogystal, mae'r sefydliadau hynny
sy’n cynnig gweithio hyblyg yn opsiwn deniadol i staff medrus
a hyfforddedig, a thrwy hynny, creu llwyddiant ehangach am ei
fod yn ddichonol yn lleihau’r angen am uwch-sgilio ar unwaith.

Mae lefelau is o ran trosiant staff hefyd yn golygu yr osgoir costau
cysylltiedig megis recriwtio ac mae hyn yn ei dro yn ychwanegu
at arbedion llinell waelod.

Yn ogystal, mae hi'n eglur wrth i sefydliad gynyddu canran ei
weithlu sy’n gweithredu o gartref, gall wedyn ystyried symud
i adeiladau llai ar gyfer y busnes ac elwa o gostau llai o ran
gwresogi, goleuo a chostau cysylltiedig megis trethi, costau
cynnal-a-chadw a chostau yswiriant. Yn BT, maent yn amcanu eu
bod wedi arbed tua £300,000 y flwyddyn oherwydd lleihad yn
nifer y cyfarfodydd wyneb-yn-wyneb, ac maent hefyd yn amcanu
arbediad parhaus o 30% mewn gwresogi, TG a goleuo “.

Mae BT wedi bod trwy newid anferthol yn ystod y
degawd diwethaf. Ddeng mlynedd yn 61 dim ond 400
o deleweithwyr oedd ganddo; bellach mae ganddo
63,000 o bobl yn ymgymryd a rhyw fath o weithio
hyblyg. Mae lleihau’r angen am le swyddfa wedi

bod yn un o’r prif yrwyr gyda £220 o filiynau wedi’u
hachub yn y degawd diwethaf mewn costau eiddo
tiriog yn unig. Mae costau teithio wedi’u lleihau
£9.7m y flwyddyn ac arbedir 1,8000 flynyddoedd
person o amser teithio bob blwyddyn.

Gweithlu lachach hapusach

Gall y lefelau is o salwch ac afiechyd sy’n gysylltiedig a
diwylliant gweithio hyblyg ond fod o les i'r Gwasanaeth lechyd
Gwladwriaethol yng Nghymru sydd wedi’i or-ymestyn wrth i lai
o ymweliadau gael eu gwneud gan weithwyr sy’n sal i weld eu
meddygon teulu ac mae hyn yn ei dro yn golygu y cyhoeddir llai
o bresgripsiynau, gan arwain at ryddhau adnoddau gwerthfawr
oddi mewn i gyfundrefn gofal iechyd Cymru.

Yn economaidd, costiodd lefelau salwch ac absenoliaeth tua
£13.4 biliwn i economit DU yn 2006 wrth i gyflogedigion
gymryd saith diwrnod i ffwrdd yn sal ar gyfartaledd, cyfanswm
o 175 o ddiwrnodau a gollwyd. Mae gweithio hyblyg yn lleihau
lefelau salwch ac absenoliaeth ac felly mae’n lleihau’r costau hyn
i economi Cymru a’r DU gyfan.

Amcanir bod gweithwyr gartref 5-30% yn fwy cynhyrchiol, ac
yn BT dim ond 3 diwrnod o salwch y flwyddyn y cymerodd eu
gweithwyr gartref, llai na hanner y cyfartaledd cenedlaethol"i.

Yn olaf, wrth i ni gychwyn ar gyfnod o ddirywiad economaidd,
bydd unrhyw fanteision anariannol y gall busnes ei gynnig ar
gyfer recriwtio cyflogedigion newydd neu er mwyn cadw ei
weithlu presennol, megis yr opsiwn i gynnig mwy o weithio
hyblyg, yn bwysicach. Mae hyn unwaith eto o les i'r economi
ehangach wrth i lefelau tal a chyflog ddal yn gymharol sefydlog
gan arwain at lefelau chwyddiant hydrin.

Ar gyfer cyflogedigion, mae ychydig

o rwystrau neu agweddau negyddol
ynglyn a gweithio gartref, ond yr her
fwyaf a ddyfynnir gan weithwyr gartref
yw problem cyfathrebu G chydweithwyr.
Mae cyflogedigion yn y diwydiannau
creadigol wedi s6n am faterion neilltuol
ynglyn a thaflu syniadau pan fént
wedi‘u lleoli gartref.

Problem ddichonol arall a ddyfynnir gan weithwyr gartref yw'r
teimlad eu bod ‘wastad yn y swyddfa’ ac nad ydynt byth yn gadael
gwaith, er mai canlyniad yr agwedd hon yw gwell cynhyrchedd
ac mae’n caniatau i weithwyr gartref i ffitio eu gwaith-bywyd yn
hyblyg o gwmpas eu bywyd teuluol.

Ar gyfer cyflogwyr, pan sefydlir gweithio hyblyg ar y dechrau, gall
rheolwyr fod yn iawn i bryderu ynglyn a diffyg cyswllt wyneb-
yn-wyneb a chyflogedigion a sut y gallant gadw golwg arnynt ar
sail dydd-i-ddydd. Fodd bynnag, mae technoleg yn gallu pontio’r
bwlch hynny a gwneud y dasg yn haws, ond mae rheolwyr yn
dal i orfod gweithio er mwyn creu amgylchedd tim. Mae’n rhaid
eu bod yn gallu adeiladu timau o bell gan ddefnyddio technoleg
a medrau adeiladu-timau, a dysgu rheoli trwy allbwn, gosod
amcanion eglur ar gyfer pob unigolyn a mesur yn erbyn amcanion
gosodedig. Dylai rheolwyr ystyried cael cymysgedd o amcanion
ariannol ac amcanion personol neu ymddygiadol.

Er mwyn gweithredu polisi gweithio gartref yn llwyddiannus, mae
angen i sefydliadau sefydlu polisiau Adnoddau Dynol blaengar
da yn eu lle er mwyn sicrhau y gweithredir gweithio hyblyg a
gweithio gartref yn llwyddiannus. Mae angen iddynt hefyd fod yn
siwr fod y swyddfa gartref yn ergonomaidd gadarn, a mynnu ar
wiriad iechyd a diogelwch ar gyfer yr holl weithwyr gartref.

Mae angen i reolwyr barchu cyflogedigion ac ymddiried ynddynt
i wneud eu gwaith heb yr angen am oruchwyliaeth glos, ac mae
hyn yn ddibynnol ar aeddfedrwydd y berthynas gyflogaeth.



Nid oes angen i sefydlu gweithio
hyblyg fod yn anodd, ond mae’n
bwysig cynllunio, gweithredu a
monitro ei gyflwyniad ar draws
y busnes.

Arfer da yw hysbysu ac ymgynghori a chyflogedigion cyn i chi
gyflwyno'r polisi. Dylai hyn fod yn gymorth i gyflogedigion
ystyried cwestiwn cydbwysedd bywyd a gwaith o bersbectif
eich busnes ynghyd &’u un eu hunain.

Ystyriwch yr effeithiau tebygol ar systemau a gweithdrefnau eraill.
Er enghraifft, mae’n debygol y bydd angen i chi gyflwyno dulliau
newydd o gofnodi patrymau gwaith a monitro absenoldebau.
Mae’n bosibl y bydd angen newid cytundebau presennol gyda
chaniatad ysgrifenedig ymlaen llaw cyflogedigion.

Wrth gynllunio ar gyfer gweithredu polisi gweithio gartref, bydd
angen i chi ystyried y pwyntiau canlynol:

Pa drefniadau gweithio hyblyg fydd yn addas i'r sefydliad?
Sut ystyrir ceisiadau?

A oes swyddi a allai fod yn anodd i'w gwneud o'r cartref?
Os oes, beth yw natur y rhwystrau a sut ellir eu goresgyn?
Pa mor hyblyg yw'ch trefniadau TG?

Oes rhywun cymwys a allai ymgymryd ag asesiadau risg
yng nghartref y person cyflogedig?

Ar ba sail y buasai dodrefn ac offer swyddfa yn cael eu
darparu?

Pwy fuasai’n talu cost mynediad i'r Rhyngrwyd ac e-bost a
biliau ffén ar gyfer galwadau busnes?

Pa drefniadau byddwch chi'n eu gwneud er mwyn rhoi
mynediad i weithwyr gartref i gyfleoedd hyfforddi a
datblygu?

Beth yw’r goblygiadau cyfreithiol?

Ond mae hi’'n eglur os yw sefydliad yn ystyried y goblygiadau
hyn y gall wneud newid cadarnhaol er mwyn cyflwyno arferion
gweithio hyblyg os gwnant gofio bod angen iddynt ddeall
anghenion trefniadol yn llawn, ynghyd ag anghenion eu
cwsmeriaid neu gleientiaid wrth gyflwyno system a fydd yn
addas iddynt.

Nid ydym yn disgwyl i bobl fod ‘yn 'y gwaith’
24/7, nid ydym yn dweud hynny, ond yr ydym
yn defnyddio technoleg i dorri ffiniau’r wythnos
waith 90-5 draddodiadol er mwyn cynnig i ni
yr hyblygrwydd a’r ymatebolrwydd i gyflwyno’r
gwasanaethau ymgynghoriaeth gorau y gallwn
i fusnesau ar draws Cymru, tra’n cynnig cyfle i'n
hymgynghorwyr i ddewis patrwm gwaith sy’'n
gydbwysedd hapus rhwng eu hanghenion a
gofynion ein busness.

Mae hi'n eglur, yn y sefydliad iawn
a'’r ethos iawn, y gall gweithio
hyblyg osod y sefydliad hynny o
flaen ei gystadleuwyr a chynyddu
ei gynhyrchedd.

Mae dadleuon busnes eglur dros weithredu trefniadau gweithio
hyblyg:

* Arbedion cost dichonol o gostau llai am ynni
* Arbedion cost dichonol gostau teithio llai

* Arbedion cost dichonol lai o drosiant staff

* Enillion dichonol o gynhyrchedd ehangach

* Enillion dichonol o lai o absenoldebau

e Enillion dichonol o staff cymelledig yn
gweithio’n fwy smart

Yn ein maniffesto ar gyfer etholiadau’r Cynulliad, argymhellodd
FfBB y dylai’r Cynulliad Cenedlaethol sefydlu rhaglen ar gyfer
hyrwyddo’r cysyniad o weithio gartref a chynnig cymhellion i
sefydliadau sy’'n dangos ymrwymiad i weithio gartref.

Mae llawer o waith da ar droed eisoes trwy grwpiau megis
Chwarae Teg, ac mae FfBB yn cymeradwyo’r cynnydd a wnaed
ganddynt wrth gadw’r mater ar flaen yr agenda yng Nghymru.
Bellach, mae FfBB yn annog y llywodraeth a’'n haelodau ein
hunain ardraws Cymru i fabwysiadu agenda cydbwysedd bywyd
a gwaith er mwyn helpu chwarae eu rhan wrth yrru llwyddiant
economaidd yng Nghymru; mae gwell cydbwysedd yn gwneud
synnwyr busnes gwell.

Dylai cyflogwyr geisio mynd y tu hwnt i ofynion lleiafsymiol
y gyfraith er mwyn dangos y gall BBaCh arwain y ffordd wrth
wneud Cymru yn lle gwell a mwy llwyddiannus i weithio a
chynnal busnes, ac wrth wneud hyn, arwain y ffordd wrth
gynorthwyo Cymru o leihau ei gollyngiadau carbon a gwneud
lles i amgylchedd Cymru ar gyfer dyfodol pawb.

Mae FfBB yn falch cael chwarae rél flaenllaw wrth hyrwyddo'r
achos busnes am weithio hyblyg ehangach fel polisi blaengar
ar gyfer manteision economaidd, cymdeithasol ac amgylcheddol
yn ein heconomi 21" Ganrif.

